Норвегияда бошпана изловчилар учун ахборот

Ушбу брошюра Норвегияда Бошпана Изловчилар Ташкилоти (НБИТ) томонидан тайёрланган.
НБИТ бошпана изловчиларга ҳуқуқий ёрдам ва ахборот берувчи нодавлат инсон хуқуқлари ташкилотидир.
Брошюрада Норвегияда ҳимоя учун ҳужжат топширган бошпана изловчилар учун муҳим маълумотлар мавжуд.
Ушбу брошюрада қуйидагилар ҳақида маълумот олишингиз мумкин:
1. Ким ҳимоя олишга ҳақли?
2. Кимга гуманитар сабаблар асосида муқим яшашга ҳуқуқ берилиши мумкин?
3. Қайси давлат сизнинг бошпана бериш тўғрисидаги аризангизни кўриб чиқади?
4. Норвегияда ким бошпана олиш тўғрисидаги аризангизни кўриб чиқади?
5. Сиз ҳимоя учун хужжат топширганингизда нима бўлади?
6. Бошпана сўровчиларнинг интервьюсига оид муҳим маслаҳат
7. Бошпана изловчиларнинг мажбуриятлари ва ҳуқуқлари
8. Сир сақлаш мажбурияти
1. КИМ ҲИМОЯ ОЛИШГА ҲАҚЛИ?
Агар ватанингизга қайтганингизда, у ерда сизнинг ҳаётингизга ҳавф солинаётган бўлса ва сизга қийноқлар ёки бошқа жиддий зўравонлик қилинса, сиз ҳимоя, яъни бошпанага ҳаклисиз.
Агар ватанингиздаги бошқарув органлари сизни ҳимоя кила олсалар ёки ватанингизда ҳавфсиз жой мавжуд бўлса, бу сизга Норвегиядан ҳимоя олиш ҳуқуқини бермайди.
Кимнинг ҳимоя хуқуқига эга эканлиги Норвегия имзолаган ва риоя қилиши шарт бўлган халқаро битимларда белгилаб берилган.
2.КИМГА ГУМАНИТАР САБАБЛАР АСОСИДА МУҚИМ ЯШАШ ҲУҚУҚИ БЕРИЛИШИ МУМКИН?
Агар вазиятингиз ҳимоя олиш талабларига жавоб беролмаса, у ҳолда, Норвегия расмийлари сизга муқим яшаш ҳуқуқи берилиши масаласига гуманитар нуқтаи назарда ёки сизнинг Норвегияга боғлиқлик даражангиздан келиб чикиб ёндошади.
Бунга гуманитар асосга кўра муқим яшаш ҳуқуқи бериш, дейилади. Бундай шаклда муқим яшаш ҳуқуқига эга бўлиш учун сизда паспорт бўлиши шарт.
Агар сиз бошқарув органларига паспортингизни кўрсата олмасангиз, бу сизнинг бошпана хақидаги аризангизга рад жавоби берилишига ва ёки сизга вақтинчалик яшаш ҳуқуқи берилишига олиб келиши мумкин. Вақтинчалик яшаш ҳуқуқи муқим қолишга ва оила аъзоларингизга сиз билан бирга иммиграция қилиш ҳуқуқини бермайди.
3.ҚАЙСИ ДАВЛАТ СИЗНИНГ БОШПАНА ОЛИШ ТЎҒРИСИДАГИ АРИЗАНГИЗНИ КЎРИБ ЧИҚАДИ?
Норвегиядан ҳимоя сўровчилар аризаларининг ҳаммаси ҳам Норвегияда кўрилмайди. Дублин келишуви, Европа давлатлари ўртасидаги ҳамкорлик битими бўлиб, бошпана сўровчиларнинг аризалари, фақатгина келишув ичидаги давлатлардан бирортасида кўриб чиқилишини таъминлайди.
Сизнинг ҳужжатларингиз Дублин келишуви қамраб олган давлатларнинг бирортасида ўша давлатда қуйидагиларнинг бирортаси бўлсагина кўриб чиқилади:
Сизнинг бармоқ изларингиз рўйҳатдан ўтган бўлса;
Сиз олдин бошпана учун ариза топширган бўлсангиз;
Виза ёки доимий яшашга рухсатномангиз бўлса;
Яқин қариндошингиз бўлса.
Одатда Норвегия бошқарув органларига сизнинг бошқа давлатга ўтказилишингиз масаласини кўриб чиқиб, қарор қабул қилиш учун икки ойдан олти ойгача вақт кетиши мумкин.
Агар сизга қўшимча маълумотлар керак бўлса, НБИТдан Дублин келишуви ҳақидаги алоҳида брошюрани олишингиз мумкин.
4. НОРВЕГИЯДА КИМ БОШПАНА ОЛИШ ТЎҒРИСИДАГИ АРИЗАНГИЗНИ КЎРИБ ЧИҚАДИ?
Норвегия Иммиграция Идораси (НИИ) Норвегия ҳукуматининг бир қисми. Идора вакили сиз билан интервью ўтказиб, доимий яшашга ҳуқуқ олиш-олмаслигингиз ҳақда қарор қабул қилади. НИИ барча бошпана ҳақдаги аризаларни батафсил кўриб чиқади ва ҳар бир аризага индивидуал ѐндашади.
5. СИЗ ҲИМОЯ УЧУН АРИЗА ТОПШИРГАНИНГИЗДА НИМА БЎЛАДИ?
Сиз полицияда бошпана қидирувчи сифатида рўйхатга олинасиз.
Полиция ҳодимлари сизнинг суратингизни ҳамда бармоқ изларингизни олади. Улар сизнинг шахсингиз хақида, қандай қилиб Норвегияга келганингиз хақида ва нима сабабдан ҳимоя сўраганингиз ҳақида саволлар беришади.
Агар сизнинг ёнингизда шахсингизни тасдиқловчи ҳужжатлар бўлса сиз рўйхатдан ўтиш вақтида уларни кўрсатишингиз керак.
Сиз қабул марказига ўтказиласиз
Рўйхатдан ўтказилгандан кейин сизни қабул марказига олиб боришади. Сиз бошқа вақтинчалик ёки одатдаги қабул марказига ўказилишдан олдин бу жойда бир неча кун давомида қоласиз. Марказдаги ишчилар сизнинг ҳуқуқларингиз ва мажбуриятларингиз ҳақида сизга кўпроқ маълумотлар берадилар.
Сизни туберкулёз учун текширадилар
Қабул марказидаги сизнинг дастлабки бир неча кунингиз давомида сизни туберкулёз хасталигига карши текширадилар. Бу барча учун мажбурий ҳисобланади. Агарда сизда зудлик билан даволаниш шарт бўлган жиддий касаллик бўлса сиз буни марказ ишчиларига маълум қилишингиз керак.
Сиз НБИТ дан йўл - йўриқ ва маълумот оласиз
Қабул марказидаги сизнинг дастлабки бир неча кунингиз давомида сиз НБИТ дан маълумотлар оласиз. НБИТ нодавлат инсон ҳуқуқлари ташкилоти бўлиб у Норвегияда бошпана изловчилар ҳуқуқлари билан шуғулланади. НБИТ нинг қабул марказидаги вазифаси бошпана изловчилар учун йўл – йўриқ ва маълумотлар билан таъминлаш. 
Сизга НБИТ, бошпана олиш тартиблари ҳақидаги фильм намойиш қилади ва сиз НБИТ ходими билан суҳбатлашасиз. Суҳбатдан мақсад сизни НИИ билан суҳбатга тайёрлаш. 
Сиз ушбу суҳбатдан фойдаланиб башпана олиш билан боғлиқ бўлган хоҳлаган саволларингизни сўрашингиз мумкин. Суҳбат сиз яхши тушунадиган тилда олиб борилади.
Агарда сиз Дублин Келишуви асосида бошқа бир Европа давлатига ўтказилишингиз мумкин бўлса, тўғри маълумот олишингиз учун бу ҳақда эслатишингиз муҳим. НБИТ ходимларининг сир сақлаш мажбурияти бор.
НИИ томонидан интервью қилинасиз
Бу интервью сиз нима сабабдан ҳимоя учун ариза берганингизни тушунтириш учун энг катта имкониятдир. Бошпана олиш интервьюси одатда бир неча соат давом этади. 
Бошингиздан ўтган воқеаларни ва қайтган тақдирингизда нималардан хавотирда эканингизни аниқ ва батафсил тушунтиринг. Суҳбат давомида таржимон бўлади. 
Таржимон бетараф одам ва унинг зиммасида сир сақлаш мажбурияти бор. Агарда сизга тушунтириладиган нарсаларни тушунишда бирор бир қийинчилик сезсангиз,бу ҳақда интервьюни олиб борувчи шахсга ўша заҳоти маълум қилишингиз керак.
Бошпана олиш тўғрисидаги интервьюнинг охирида сиз интервью давомида айтиб ўтилганлар ҳақидаги ҳисоботга қўл қўясиз. Таржимон сизга ҳисоботни овоз чиқариб ўқиб беради. Агарда сиз ҳисоботда бирор нарсани ўзгартирмоқчи бўлсангиз, бу ҳақда имзо қўйишдан олдин маълум қилишингиз керак.
Сиз одатдаги қабул марказига кўчиб ўтасиз ва у жойда НИИ дан жавоб келгунча яшайсиз
Қабул марказидаги яшаш жойлари бепул. Хоҳласангиз, НИИ дан жавоб келишини кутаётган вақтингизда бошқа истаган ерингизда-да яшашингиз мумкин, лекин у ҳолда сизга ҳеч қандай молиявий ёрдам берилмайди. Кўчсангиз, бу ҳақда қабул марказига маълум қилишингиз керак ва янги манзилингизни рўйхатдан ўтказишингиз керак. Сизнинг манзилингиз рўйхатдан ўтган бўлиши муҳим, чунки бу НИИ жавобининг сизга етишини таъминлайди.
Янги маълумот
Агарда сиз бошпана олиш учун ўтказиладиган интервьюдан кейин, ўзингизга оид янги маълумот олсангиз, бу ҳақда НИИга зудлик билан хабар беришингиз керак. Бу маълумотни нега аввал гапирмаганингизни тушунтиринг.
Марказ ходимлари сизга бу ҳақда маслаҳатлар бериши мумин.
Сиз НИИ нинг жавобини кутасиз
НИИ бир неча ҳафтадан бошлаб бир йилдан узоқроқ муддат ичида сизнинг бошпана учун топширилган ҳужжатларингизни кўриб чиқади. Агар кўриб чиқиш узоқ давом этса бу НИИ сизнинг берган маълумотларингиз тўғрилигини ўрганаётгани учун бўлиши мумкин. Шунингдек, НИИ сизнинг ватанингиздаги вазиятни ўрганаёганлиги сабабли, ёки бўлмаса, бошқа кўпгина одамлар ҳам НИИдан жавоб кутишаѐтганликлари сабабли бўлиши мумкин.
Сиз НИИ дан жавоб оласиз: Доимий яшашга рухсат ёки рад жавоби
Доимий яшашга рухсат
Агар сизга доимий яшашга рухсат берилса, бирор бир коммуна(туман)дан сизни уй билан таъминлаш ҳақида таклиф килинади. Қўшимча маълумотларни сиз қабул марказидан олишингиз мумкин.
Рад жавоби
Агар аризангизга рад жавоби олсангиз, сизнинг шикоят килишга хаққингиз бор.Сиз шикоят ёзиш ишида бепул адвокат хизматидан фойдаланишингиз мумкин. Бу адвокат беш соат давомида сизга текин ёрдам кўрсатиши мумкин. Сиз шикоят хатини уч ҳафта ичида ёзишингиз шарт. Сизнинг шикоятингиз кўриб чиқилиш муддатича, сиз Норвегияда қолишингиз мумкин, фақат НИИ аризангизни мутлақо асоссиз деб ҳисоблаган ҳолат бундан мустасно.
Норвегия Иммиграцион Аппиляция Идораси (НИАИ)
НИАИ сизнинг шикоятингизни кўриб чиқади. НИАИ сизни суҳбатга чақириши ёки қўшимча маълумотлар тақдим қилишингизни талаб қилиши мумкин.
Агар сиз рад жавоби олсангиз, сиз ватанингизга қайтишга мажбурсиз.
У ҳолда сиз Полиция томонидан белгиланган муддатда, одатда икки ҳафта ичида ватанингизга қайтиб кетиш мажбуриятидасиз. Бу муддат тугаганида, сизда Норвегияда қолиш хуқуқи ҳам, қабул марказида яшаш ҳуқуқи ҳам бўлмайди.
Агарда сизга охирги рад жавоби берилса, яъни агар НИАИ НИИнинг рад жавобини тасдиқласа, сиз ихтиёрий тарзда Халқаро Миграция Ташкилоти (ХМТ) орқали, ёки полиция ёрдамида давлатдан чиқарилишингиз (мажбурий қайтарилиш) мумкин.
ХМТ орқали ихтиёрий қайтиш
Норвегия расмий органлари сизнинг ўз ватанингизга ихтиёрий равишда қайтишингизни ташкиллаштириб беради. Ихтиёрий равишда қайтиш дегани, сиз ватанингизга қайтиш учун, Норвегиядаги Ихтиёрий Қайтиш ёрдами программаси (ИҚЁП) шартларини қабул қиласиз.
ИҚЁП бу НИИ ва ХМТ ўртасидаги ҳамкорлик дастури бўлиб, сизнинг ватанингизга қайтишингизни ташкиллаштириб беради. Сиз ватанингизга ихтиёрий қайтаётганингизда Норвегия ҳукумати сизнинг қайтишингиз билан боғлиқ барча харажатларни тўлайди.
Норвегияда доимий яшаш ҳуқуқи ололмаганлар, ихтиёрий қайтиш ёрдами олиш учун ариза топшириши мумкин. Агар сизнинг бошпана олиш учун топширган аризангиз рад қилинса, сиз Норвегияда чекланган вақт давомида қолишингиз мумкин. 
Агарда сиз ихтиёрий тарзда қайтишни хоҳласангиз, сизнинг ҳужжатларингиз рад қилинганидан кўп вақт ўтмасдан ХМТ га аризангизни жўнатишингиз керак. Аризангиз маъқулланса, ХМТ сизга қайтишингиз учун керак бўлган ҳужжатларни тайёрлашда ва билетларни олдиндан буюртиришга ёрдам беради. ХМТ орқали қайтиш учун сизда ватанингиздаги бошқарув органлари томонидан берилган, муддати тугамаган паспорт ёки бошқа саёҳат ҳужжати бўлиши керак. 
Агарда сизда паспорт ёки саёҳат ҳужжати бўлмаса, ХМТ сизнинг яқинингиздаги Консуллик ёки Элчихона орқали уларни олишда ёрдам бериши мумкин. Шунингдек, хоҳласангиз ХМТ ходими ҳамроҳлик қилиб, сизга ватанингизга етиб боргунча ёрдамлашади.
Сиз ихтиёрий қайтиш ҳақида кўпроқ маълумот ва қабул марказидан олинган aнкетaни тўлдиришга ёрдамни НИИ нинг минтақавий идорасидан ёки ХМТ дан олишингиз мумкин.
Мажбурий қайтиш
Агарда охирги рад жавоби берилгандан сўнг сиз ихтиёрий тарзда ватанингизга 
қайтмасангиз, сиз вақтинчалик яшаш муддатингиз тугаши билан полиция ёрдамида мамлакатдан чиқариб юбориласиз.
Мажбурий қайтишингиз билан боғлиқ барча харажатларни ўзингиз тўлашингиз керак. Агарда сиз учиш билетининг пулини тўлай олмасангиз, давлат сиз учун тўлайди, лекин сиз кейин тўланган пул миқдорини давлатга қайтариб беришингиз керак бўлади. Агар сиз мажбурий қайтиш ҳаражатларини тўламасангиз, кейинчалик сизга Норвегияга ёки бошқа Европа давлатларига виза олишда ёки киришда рад жавоби берилиши мумкин.
Агарда сиз жиноят содир қилсангиз
Агар сиз жиноят содир қилсангиз, сизнинг бошпана олишга оид аризангиз зудлик билан кўриб чиқилиб, сиз Норвегиядан чиқариб юборилишингиз мумкин. Агар сиз қонунни бузсангиз, сиз Норвегиядан чикариб юбориласиз ва сиз Норвегияга ёки аксарият Европа давлатларига кейинчалик кира олмайсиз.
6. БОШПАНА СЎРОВЧИЛАРНИНГ ИНТЕРВЬЮСИ УЧУН МУҲИМ МАСЛАҲАТЛАР
( Ўз ватанингизни нимага тарк этишга мажбур бўлганингизни ва қайтганингизда нимадан хавотирланишингизни батафсил ва деталлар билан тушунтиринг.
( Бошингиздан кечган нарсаларга ва қайтишга мажбур бўлган ҳолатингизда сизга нима бўлиши мумкинлигига диққатни қаратинг.
( Мумкин қадар аниқ жавоб беринг.
( Агар сиз билан биргаликда бирорта ёши 18 дан кичик бўлган болалар бўлса, уларнинг вазияти ва бошларидан кечирганларини тушунтиринг.
( Агар бирор нарсани тушунмасангиз, интервью олаѐтган шахсдан тушунтириб беришини сўранг.
( Агар сизда бошпана аризасига тааллуқли ҳужжатлар мавжуд бўлса, уларни интервьюга олиб боришингиз керак.
( Фақатгина ҳақиқатни сўзланг. Ҳақиқатга яқин бўлмаган бирор нарсани айтишингиз сизнинг бошпана тўғрисидаги аризангизнинг рад қилинишига олиб келиши мумкин. 
Сиз Норвегиядан чиқариб юбориласиз ва кейинчалик, Норвегияга ёки аксарият Европа давлатларига кира олмайсиз.
Аёл бошпана изловчилар
Аёллар эркакларга қараганда бошқа турдаги таъқибларни бошдан кечирган булиши мумкин.
Бундай таъқибларни бошдан кечирган аёллар, бу ҳақда айниқса эркакларга гапириб бериши оғир бўлиши мумкин.
Хоҳласангиз НБИТдаги аёл ходималарга гапириб беришингиз мумкин. Агар шундай йўл тутишни хоҳласангиз, фильмни кўриб бўлгандан кейин НБИТга маълум қилинг.
Шунингдек, НИИ билан интервьюнгиз учун сиз аёл инвервьючи ва аёл таржимонни талаб қилишингиз мумкин. Сиз бу ҳақда НБИТ билан бўлган суҳбатларда маълум қилишингиз мумкин.
Ўзингиз билан ёши 18 га етмаган болангизни олиб келдингизми?
Бошпана изловчининг шароитини баҳолашда боланинг ҳолати муҳимдир. НИИ бола бошпана учун ўзининг сабабларига эгалигини ва бола ўз турмуш тарзини қандай баҳолашини ўрганади. Сиз НИИ га интервью давомида бу ҳақда айтишингиз муҳим.
НИИ 7 ёшдан катта болаларни интервью қилади. Бола бошидан ўтказганларини ўз сўзлари билан айтиш имкониятига эга бўлиши муҳим. Баъзан болалар катталарга нисбатан муаммоларни анча қийинроқ бошдан кечирадилар. НИИ фақатгина болалар интервью беришга хоҳишлари бўлгандагина уларни интервью қилади.
7. БОШПАНА ИЗЛОВЧИЛАРНИНГ МАЖБУРИЯТЛАРИ ВА ҲУҚУҚЛАРИ
Сиз кимлигингизга оид маълумотларни бериб, хамкорлик қилиш мажбуриятидасиз.
Норвегия расмий органларига сизнинг кимлигингизни билиши муҳимдир. Шунинг учун сиз шахсингизни тасдиқловчи ҳужжатлар тақдим этишингиз муҳим. Агар ватанингизда ҳукумат томонидан таъқиб қилинаётган бўлсангиз, Норвегия ҳукумати, шахсингизни тасдиқловчи ҳужжатларни олиш учун, сиздан улар билан боғланишни талаб қилмайди.
Агар Норвегия ҳукумати сизнинг шахсингиз ҳақида шубҳаланса:
( сизга ишонмасликлари мумкин;
( доимий яшаш ҳуқуқи берилиш имконияти чекланиши мумкин;
( берилиши мумкин бўлган ҳуқуқлардан маҳрум бўлишингиз мумкин;
( доимий яшаш ҳуқуқи чекланиши мумкин.
Tўғри маълумот беришга мажбуриятидасиз
Бошпана изловчи сифатида сиз нима сабабдан ҳимоя учун ариза топшираётганингизни тушунтиришингиз керак. Шу сабабдан ҳамкорлик учун мумкин бўлган барча ишни қилишингиз ва керакли ҳужжатларни топширишингиз керак.
Ҳимояга ариза топширганингиздан олдин нима эшитганлигиздан қатъий назар, бошпана бериш тўғрисидаги анкетангиз учун Норвегия расмийларига бошпана бериш тўғрисидаги аризангизга оид ҳаққоний сабабни тушунтиришингиз муҳим. 
Тўғри бўлмаган маълумот бериш жиноят ҳисобланади. Бу сизнинг Норвегиядан чиқариб юборилишингизга ҳам сабаб бўлиши мумкин.

Бошпана учун жавоб кутаётган вақтингизда ишлаш ҳуқуқи олиши мумкин
Агар шахсингизни ҳужжатлар билан тасдиқлай олсангиз ва ҳужжатларигиз Дублин келишуви асосида кўриб чиқилаётган бўлмаса, бошпана бериш тўғрисидаги аризангиз кўриб чиқилишини кутиш давомида, сизга ишлаш учун рухсатнома берилиши мумкин. Рухсатнома олти ойгача бўлиб, янгиланиши мумкин.
Тиббий ёрдам олишга ҳаққингиз бор
Бошпана аризангиз кўриб чиқилишини кутиш давомида тиббий ёрдам олишга ҳаққингиз бор. Ёши 12 ёшдан кичик бўлган болаларга тиббий ёрдам бепул кўрсатилади. Норвегияда ҳамма ўзининг даволаниш учун харажатларнинг бир қисмини ўзи тўлаши шарт. 
Агар сизга психолог ёрдами керак бўлса, сиз НИИга ҳаражатларини тўлаш учун ёрдам сўрашингиз мумкин. Қўшимча маълумотлар учун қочқинлар қабул маркази ходимлари билан боғланинг. Агар сизнинг соғлигингизда жиддий муаммолар бўлса, бу ҳақда НИИга хабар беришингиз керак.
Бошпана олиш тўғрисидаги аризангизни қайтариб олишингиз мумкин
Сиз бошпана олиш тўғрисидаги аризангизни ҳоҳлаган пайтингизда қайтариб олишингиз мумкин. Ундан кейин сиз уйга қайтишингизга ёрдам олиш учун ХМТга ариза топширишингиз мумкин.
8. СИР САҚЛАШ МАЖБУРИЯТИ
Полиция, НИИ, НИАИ, таржимон, юрист, тиббий ҳодимлар ва НБИТ зиммасида сир сақлаш мажбурияти бор. Бу дегани улар сизнинг ватанингиздаги расмий органларга бошпана олиш тўғрисидаги аризангиз ҳақида маълумот бера олмайдилар. 
Шунингдек, улар сизнинг бошпана олиш тўғрисидаги аризангиз устида ишлаётган одамлардан ташқари, бошқаларга ҳам сизнинг айтганларингизни етказишга ҳаклари йўқ. 
Сир сақлаш мажбуриятини бузиш жиноят ҳисобланади. Шу сабабли сиз нима учун ҳимояга муҳтожлигингизни тушунтиришдан қўрқмаслигингиз керак.
М А Н З И Л Л А Р
Полиция Иммиграцион Бўлими (Politiets utlendingsenhet)
Полиция янги келган бошпана изловчиларни рўйхатдан ўтказади.
Шунингдек полиция, бошпана олиш тўғрисидаги аризалари рад қилинган, ва ўз хоҳиши билан Норвегиядан чиқиб кетмаган бошпана изловчиларни қайтариб юборади.
Почта манзили: Postboks 8102 Dep., NO-0032 Oslo
Манзил: Christian Krohgs gate 32, Oslo
Тел.: +47 22 34 24 00, Факс: +47 22 34 24 80
Электрон почта: pu@politiet.no
Норвегия Иммиграция Идораси (НИИ) давлат муассасаси бўлиб, унинг вазифаларига, бошпана изловчиларнинг аризаларини, визаларни, фуқаролик ва оилаларни бирлаштириш масалаларини кўриб чиқиш киради. НИИ шунингдек, қочқинларни қабул килиш марказлари устидан ҳам масъулдир.
Почта манзили: Postboks 8108 Dep., NO-0032 Oslo
Манзил: Hausmannsgt. 21, Oslo
Тел.: +47 23 35 16 00, Факс: +47 23 35 15 01
Вэб сахифа: www.udi.no, Электрон почта: ots@udi.no
Халқаро Миграция Ташкилоти (ХМТ)
Ихтиёрий қайтишга кўмаклашиш бўйича маълумот
Почта манзили: Postboks 8927 Youngstorget
NO-0028 Oslo, Norway
Манзил: Storgata 10a, 2nd қават , Oslo
Иш соатлари: Ҳафта кунлари: 10:00–15:00
Дам олиш кунлари: Ёпиқ
Тел: +47 23 10 53 20
Факс: +47 23 10 53 23
Электрон почта: osloreturn@iom.int
Норвегия Иммигрия Аппеляция Идораси НИАИ (Utlendingsnemnda – UNE)               НИИ томонидан қилинган рад жавоблари билан боғлиқ бўлган аппеляцияларни кўриб чиқадиган ярим юридик административ орган
Почта манзил: Postboks 8165 Dep., NO-0034 Oslo, Norway Манзил: Stenersgt. 1B/C, Oslo
Тел.: +47 21 08 50 00, Факс: +47 21 08 50 01
Вэб сахифа: www.une.no, Электрон почта: postmottak@une.no
Норвегия Қизил Хоч (НҚХ) (Norges Røde Kors), қидирув хизматлари, уруш, можаро, табиий офат натижасида ажралган оила аъзоларини қайта бирлашишларига ёрдам.
Қизил Хоч сиз ҳақингиздаги маълумотларни НИИ ёки бошқаларга бермайди. Хизматлар бепул кўрсатилади.
Почта манзили: Postboks 1 Grønland, NO-0133 Oslo
Манзил: Hausmannsgt. 7, Oslo
Тел.: +47 22 05 40 00
tracing@redcross.no
